
pronunco, e nur kande du vokali intersequas nemediate. — Konverso inter laboristi, da René Legrand, kun traduko en D. — La elekto-yuro. (Pri la votado, sekreta esas plu justa termino kam okulta, qua implikas ideo di celado e di misteryo[1] : okulta cienci, okultismo !) — Ek diskurso da Jaurès. — Patriotismo e rasi (fino). — Granda eroro ? respondo a Le Pêle-Mêle, qua objektis la idiotismi di nia lingui. En la LI. la cienco e la logiko devas vicar la « tradiciono », qua regnas nia « naturala » lingui. — Internaciona Kongreso di la socialisti. — Simpligita linguo, simpligita socio, da J. 
Zmavc (ni rimarkas uzado tute dusenca di kulturo vice civilizado : kulturilo povas signifikar nur : instrumento por kulturar… la tero). — La forteso di la eklezyo, da P. e V. 
Margueritte, trad. G. 
Listens. — Pro quo ne esas laboristala questiono en Japono, da Do 
Ingram Bzyan, trad. R. 
Chapron. — Humuraji. — Ek la movado di Ido. Ido enduktata en la komercala reala skolo en Dessau. — Avizaro. Laboristo de Basel povis konversar per Ido kun laboristo de London, singlu savante nur sua patriala linguo. Bonega exemplo citenda quale argumento !




Progresido (mayo). — La Procesisti, 2a akto, da 
Racine, trad. J.‑B. 
Pinth. — Paulo e Virginia, trad. Sno 
Lelong. — Suplementala parto : on anuncas The Internationalist, l’Internaciona Matematikal Lexiko, e c. Nuva adresaro dokumentizita, ni 261 til 295. Ni joyas pri la konstanta progreso di ta bona entraprezo.




Svensk Världsspräks-Tidning, Sueda mondolingual jurnalo, organo di la Linguo internaciona (ni 1 e 2, aprilo). — Ni salutas kun joyo l’aparo di nia nuva revuo, o plu juste la revivesko di Esperantisten, quan la fanatiki vane penis mortigar. Ol esas elegante imprimita, e sub formato plu komoda kam l’antala. — Mondolinguani : portreti di Si 
Jespersen e 
Hermann. — A nia lektanti : So 
Ahlberg explikas la kauzi di la malaparo di Esperantisten e di la fondo di nuva jurnalo, apartenanta nur a « fidela » Idisti. — Diskurso pri la LI. Ido da Prof. 
Törnebohm (Strängnäs, 8 marto), en Suedana, expozanta tre precize la origino e formaco di nia linguo. — Kroniko : fondo di Idista klubo en Bromsten, da So H. Mellin ; diskurso en Säflle da pastoro Hedner ; diskursi en Strängnäs, la 4 e 11 aprilo, da prof. Törnebohm. On anuncas la balda aparo di kompleta vortolibro internaciona-suedana. — Tale parolis Zarathustra, da 
Fröding, trad. 
Larsson. — Evoluco di la mondolinguo, segun 
Schneeberger (en suedana). — Objekti e principi, da prof. 
Jespersen (en suedana). — Malgranda statistiko, montranta la halto e malkresko di l’Esperantala movado. Ido en la komerco, da 
Mac Pike. — Ca e Ta (kroniketo). — La


	↑ Komparez en la sama No , p. 59 : la sacerdoto esas « un de la okulta mastri di la mondo ». Tre justa hike !

